
 Ideological  ايدولوژيک مسايل

  
  درويش وردک

  ٢٠١۶ فبروری ٠٨
  

 )له نفاقه نھی(څوارلسم مجلس
 سھارپه مدرسه کی ھجری قمری کال دذی القعدی په اوومه دجمعی په ورځ۵۴۵د) رضی الله تعالی عنه(شيخ عبدالقادر

دانفاق اودوه مخی درته څه ګټه لری؟ دعلماو . ای منافقه، خدای د دځمکی مخ ستا له وجوده پاک کړی: داسی وفرمايل

اوصالحينو غيبت کوی، اوپه دی ناوړه عمل سره ددوی غوښی خوری، ولی ته اوستا په څيرپدی ناوړه کړو لاس پوری 

ځمکه به ستاسو . وراک شی، اوستاسو دبدن ټوټی به ددوی خوراک وګرزیکوی؟ ډيرژربه دی ژبه اوځان دچينجيو خ

  .وراسته ھډونه وسولوی اوبل ډول به يی کړی

دھغه چالپاره چی دخدای دصالحو اونيکو بندګانوپروړاندی حسن ظن ونلری اوددوی پروړاندی متواضع نه وی، 

پداسی حال کی چی دوی دينی فرامانروايان دی، ولی ددوی پروړاندی فروتن نه يی، . رستګاری اوژغورنه ممکنه نده

ددوی دوجود په برکت باران . متعال خدای دحل اوعقد چاری دوی ته سپارلی. اوته ددوی په پرتله يوناقابله موجود يی

ټول خلک ددوی ترلاس لاندی دی اودوی دغره پشان استواره دی،داسی چی . اوری،اوله ځمکی ګياه راپورته کيږی

  .بتونو بادونه ھغه نشی لړزوالایدستونزواومصي

ھغه څه چی دځان لپاره يی غواړی نوروته يی ھم . ھيڅ ځواک قادر ندی چی دوی دتوحيد اورضا له ځايه وښوروی

  . غواړی

تاسو څه شی په لاس کی . خدای ته راوګرزی، توبه وکړی اودخپلو تقصيراتو عذرالھی اقدس ذات ته وړاندی کړی

دحق دحضورادب ترلاسه . ووبه ګوری چی دھغه څه نه چی فکريی کوی ،بل څه ياستلری؟ که درست سوچ ووھی ن

په څيرياست چی ) امرد(تاسو دخدای دمردانوپروړاندی دمخنثو. کړی، پداسی ډول چی ستاسو مخکنيو ترلاسه کړل

  .دنفس اوشھوت دفرمان اطاعت موپرھربل څه غوره کړی

ددانشمندانواوحکماو خبری سپکی مه شميری، ددی . وکی دیشجاعت اوزړورتوب دخدای داوامرو په ترسره کول

بزرګانو ويناوی ستاسودرنځونودوا اودالھی وحی ثمره دی، پدی معنی کله چی اوس دپيغمبری دوره پای ته رسيدلی 

اوژوندی پيغمبردځمکی پرمخ شتون نلری، علماء دانبياو ځای ناستی دی، که موله دوی په صادقانه توګه پيروی وکړه، 

. اوھرکله موکه عامل علما سره وکتل نودا په حکم کی دانبياو ديداردی. اسی ده لکه دانبياو څخه موپيروی کړی وید

اما دغيرعامل علماودناستی څخه په . دعاملو علماو سره ناسته وکړی، ځکه ددوی په مصاحبت کی برکت شتون لری

  .کلکه پرھيزوکړی، ځکه دداسی علماوصحبت شومی اوبدمرغی راوړی

. ھرکله که له چاسره چی به علم اوتقوی کی ترتا لوړدی، مصاحبت درلود، ډاډه اوسه چی دفيض اوبرکت خاوند به شی

اوھرکه که له چاسره چی په سن ترتا مشرولی علم اوتقوی نلری، کښيناستی، پوه شه پرته له بدمرغی اوپښيمانی به 

  . دنورڅه لاس ته درنشی

دخدای درضا پروړاندی دخلکو رضا په ھيڅ وشميره، پرته له خدايه . ظرکی ونيسهپه ټولو کړوکی دخدای رضا په ن

ھرڅوک که په دی چارونه وی پوه، . اودخلکو دخوښی لپاره دعمل ترک کول ريا اونفاق دی. دپردولپاره عمل کفردی

  .ری کړیډيرژربه مرګ راشی اوھوسونه اوآرزوګانی به پ. اوپرته له دی يی عمل وکړپه ھوی اوھوس ککړشوی

ّدخدای عزوجل خواته راوګزه، اوله ده پرته ھرڅه له زړه وباسه! وای پرتا! حيرانی ده صلی الله عليه (رسول اکرم . ّ

ُصلوا الذی بينکم وبين ربکم تسعدوا: (فرمايلی) وسلم َ َ َ َْ ْ ْ ُْ ُ ُِّ َ َ ْ َ ِ َِّ په ھغه څه چی ستاسو اوستاسو دخدای ترمنځ دی،لاس ټينګ «-)ُ

  .»یکړی اونيکمرغه اوس

که دځان سره دشتمن اوفقيرترمنځ توپيرقايل شوی، پوه شه چی په اشتباه کی يی اوفلاح اورستګاری ته ) ای دخدای بنده(

صلی الله (صابره اوشکيبا فقيران محترم وګڼه اوددوی دديداراومجالست څخه ګټه پورته کړه، رسول اکرم. نه يی رسيدلی

َّألفقراء الصب: (فرمايلی) عليه وسلم ُ ُ َ ُ ْ ُر جلساء الرحمن يومَ ِْ َ ََ ْ َّ ُ ُ صابره اوشکيبا درويشان دقيامت په ورځ درحمن خدای «-)َُ

  .نن په باطن اوزړه سره اوسبا په کالبد اوبدن سره دخدای ھمناستی دی. »سره ھمناستی دی

کله که ھر.ِدوی ھغه کسان دی چی ددنيا مھريی له زړوايستلی، اوفقريی دصبوری اوشتمنی په نھايت کی غوره کړی

اوکله چی يی دامرحله په بری ترسره . يومومن دی حال ته ورسيد آخرت ځان دده لپاره نامزدکوی اوځان ورته سپاری

څرنګه کولای شی چی له پيداکوونکی څخه تيرشی .  ،له ھغی ھم تيريږی اوپرته دلقاءالله څخه نورڅه نه غواړی کړه

ات حق ته سپاری، اودصدق اوريښتينوالی په وزرونو دمولا خواته اوزړه په بنده پوری وتړی؟ خپل ټول طاعات اوعباد

له قفسه راوزی اودوجود په پيداکوونکی پوری ونښلی، درفيق اعلا غوښتنه کوی، ھغه چی اول دی . الوزی

ْوأنھم : (دحق په برجه کی راکوزيږی،ھغلته چی حق سبحانه وتعالی دھغی په ھکله فرمايی. اوآخر،ظاھردی اوباطن ُ َّ ِ َ

ِندنا لمن المصطفين الاخيآرعِ ُْ َْ ْ َ َْ َْ َْ ِ ددوی زړونه له مونږسره دی، معانی . »دوی دمونږپروړاندی غوره شوی نيکان دی«- )َِ

اواسراريی له مونږسره دی، اوټول ھم يی زمونږسره دی، په دنيا اوآخرت کی دوی زمونږپروړاندی غوره شوی خلک 

  .دی

دځمکی اوآسمانونوټول . ، دنيا اوآخرت به ورته بی ګټی څرګند نشیھرکله که دغه مراحل کوم قوم ته حاصل شول

اودخدای دقدرت دنظرنښی  به ھغه موجود اودغيرخدای له نظره به ھغه فانی . اسراربه ددوی په زړونو کی راتاوشی

که له دنيوی روزی څخه ورته څه نصيب وی، نودھغی څخه به دبشری حمل په حالت ګټه پورته کړی، ځکه . بولی

خپل مقسوم قسمتونه دخدای غوښتنی ته په . ھرانسان اړدی چی انسانی غرايزپه شرعی معقولو لاروارضاءکړی

اوھغه څه چی يی برخه وی، دشرعی حقوقو په رعايت اوزھدسره غوره کوی، نه صرفا . تسليميدوسره لاس ته راوړی

په ټولو حالاتوکی دشرعی ټول ظاھری احکام ورسره خوندی دی، ھيڅ ډول بخل . لپارهدنفسانی شھوتونو دارضاء 

  .اوحسادت دخلکو پروړاندی نلری، دخدای دقرب ترڅنګ ټول مخلوقات اومجودات ورته دذری په څير ارزښت نلری

ره اتصال درته اوترکومه چی دآخرت سره يی نودمولا س. ترڅوچی دنياته علاقمند يی، دآخرت وصلت درته ممکن ندی

پس ريښتينی عامل اوسه اوله تجاھله تيښته وکړه، له ھغوکسانوڅخه مه اوسه چی دخپلوناوړه کړوپه وجه . مشکل دی

  .دخدای دګمراھی شامل شوی

آيا پوھيږی چی انفاق . حق ته درسيدوله وسايلوڅخه يوھم له فقراو اودرويشانو سره مجالست دی،اودنورو لاس نيوی

ّجل واعلی سره معامله ده، ھغه خدای چی کريم اوغنی دی؟ آيا ھغه څوک چی له کريم اوغنی سره اوصدقه له خدای 

معامله کوی دکوم زيان سره به مخ شی؟؟ ته دخدای په لارکی ذره انفاق کړه اوپه مقابل کی غرترلاسه کړه، دخدای لپاره 

 چی په دنيا اوآخرت کی به اجراوپاداش يوڅاڅکی وبښه اوپه بدله کی يی درياب ترلاسه کړه، ھغه داسی خدای دی

  ..ورکوی

ھرکله که دله خدای سره صادقانه معامله وکړه، کښت اوزراعت به موله برکته ډک، اوويالی به موبه له ) ای قومه(

  .اوبوډکی اوونی به موله ميوو اوپاڼوډکی شی

صادق ھغه څوک دی چی صداقت . یامرپه معروف اونھی له منکره پرځای کړی، اوپدی توګه دخدای ددين مرسته وکړ

  .يی پايښت ولری اوھميشنی وی، ھم په ظاھر اوھم په باطن کی، په خوښی اوناخوښی اوکړاونوکی

خپلی اړتياوی له خدايه وغواړی نه له بله، اوکه ناچاره وی چی خلکو ته رجوع وکړی، نوپه ظاھراوباطن کی خدای په 

  .يانه، ټول له خدايه وګڼی، ريښتينی معطی اومانع يوازی دحق ذات دینظرکی وساتی، که يی ستاسو حاجت ترسره کړاو

نوځکه . دراستانوقوم دروزی انديښنی له زړه ايستلی، ځکه پوھيږی چی روزی مقدره ده، اوپه ټاکلی وخت کی به راشی

يی بی نيازی دحق دقرب په وجه له ټولو اشياو څخه . يی بيھوده طلبی پری ايښی اويوازی په خدای پوری متوسل شوی

اودوی به دباطن اورضا . ھرکله که دی حال ته ورسيدل،نودنورو بندګانو قبله اوآمال به وګرزی. اواستغناء څرګنده کړی

دخدای ريښتينی بندګان ھغه کسان دی چی بندګی يی : يوه له دی بزرګانو فرمايلی. په لاسونورھبری اولاس نيوی وکړی

  .له خدايه يوازی خدای غواړی. ا غواړی اونه دآخرت په بندودیيوازی دخدای درضا لپاره ده، نه دني

ولی . خپل ټول بندګان دخپل رحمت دروازی ته راھنمايی کره، اودازمونږ ابدی خواست اوغوښتنه ده! ای لويه خدايه 

  .قدرت اواراده ستا په لاس کی ده

ّعزوجل خدای ھرھغه څه چی دبندګانوپه صلاح وی ترسره کوی، ھرکله که ز ړه په صدق اوصفا روښانه شو، دالھی ّ

څوک به  له صديقينو اوريښتينيو : يوه له بزرګانوڅخه داسی فرمايلی. رحمت اوعنايت څخه به برخورداره شی

خلکوپرته  نيکی کړنی دکمال حدته ورسوی اودګناھونو له ترسره کولو څخه ليری اوسی؟ دحق دلاری صادقان دکبيره 

، دشھواتوڅخه يی مخ اړولی اوآن تردی چی له مباحوڅخه ھم ليروالی کوی، يوازی اوصغيره ګناھونوڅخه ليری دی

له معمولی . صديق شپه اوورځ دخدای په ياد دی اودخپل وخت ډيره برخه په عبادت کی تيروی. مطلق حلال غواړی

له ځايه . سی پيداکویپه خرق عاداتو اوباطنی تصرفاتوته لاس ر) ِدخدای په اذن( عاداتوڅخه راګرزی، اوپه پايله کی 

درونی اړتياوی يی کميږی، اوټول شيان . چی ګومان يی نه کيږی ورته پاکه روزی راځی اوپه استفاده يی مأمورکيږی

. دخپلوغوښتنو چی ونه منل شی اوخپلوھيلوچی ترسره نشی، صابره دی. ورته په نظرکی صفا اوښکلی ښکاری

وشکايت نه پرانيزی، اوپه خپلواعمالولانورخلوص ښکاره کوی، دھغوغوښتنو چی ردځواب واوری، خوله په شکوی ا

ھمدارنګه که داسی مردود شی چی ګويا مومن اوموحد ندی، بياھم شکيبا اوصابره دی اوپوھيږی چی  دټولو دردونو دوا 

صبراوبردباری، دزړه صفا اودقرب وسيله ھماغه صبرپرناکاميو دی، ددی په پايله کی دخدای خيراوبرکت ورته 

من له منافقه پيژندل کيږی. اتوئيږیر مخلص له رياکاره، زړور له ډارنه، ثابت . ٔپدی حال کی دی چی ريښتينی مو

اوپايدارله ناپايداره، صابر له عجوله، محقق له باطله، صادق له دروغجنه، دوست له دښمنه اوپيرو له بدعت ګذاره 

  .بيلوی

کس په شان اوسه چی ددوا پرتريخوالی صبرکوی، دبلادليری کيدو په دھغه : دبزرګانوله جملی نه ديوه بل وينا  واوره

اوټول داروګان دخلکو له . ټولی بلاوی اوبيماری پرخلکو دتکيی اوله دوی څخه دګټی اوزيان له تصوره راپيداکيږی. تمه

  .خواسوداوزيان ته په نه پاملرنه اوثبات دخدای دمقدراتوپروړاندی، کی پراته دی

است کول مه غواړه، دخدای پروړاندی خپل زړه له مادی ککړتيا پاک کړی، ھرکله که داچاری درته پرخلکولويی اوري

لاس ته راغلی، ھغه مقام ته به ورسيږی چی انبياء اوشھداء اوصلحا ھلته ځای ولری، اوکه په دی حال پرمخ ولاړی، 

غه څه چی درته شايد اوبايد وی اعطاء داعمالوسوداوزيان درته رسيږی، ھ.  نودمقام عظمت اوبزرګی  ته به ورسيږی

  . محروم ھغه کس دی چی ددی وينا پراوريدو اوايمان درلودلو څخه بی برخی وی. کيږی

. ای په ظاھری ژوندانه بوختو خلکو، ددنيا شتمنی زما سره ده، له ماسره ډير ګټی دی، اودآخرت کالی ھم زماسره دی

دآخرت له متاعه په يوازی . رڅوک چی دھرڅه وړوی، حق يی اداء کيږیھ. زه دايمان منادی اودآخرت دکاليو څښتن يم

ھرچاچی دخدای به بزرګواری اطلاعه حاصله کړه، . توګه ګټه نه پورته کوم، ځکه کريمان يی ھيڅکله يوازی نه خوری

بخل دنفس . ھرچاچی خدای وپيژانده ، پرته له خدايه به ورته بی ارزښته شی. نووبه ګوری چی دخدای سره بخل نشته

دعارف نفس مطمئنه دالھی بښنی په تمه .دھواڅخه دی، اودعارف نفس دنورو نفسونوپه پرتله دمړی په شان وی

  .اودخدای له عقوبته ترسان اولرزان وی

  .آمين. ھغه څه چی دی دپاکومردانوروزی ګرزولی، مونږته ھم راپه نصيب کړی! ای لويه خدايه

  .» حسنه وقنا عذاب الناروآتنا فی الدنيا حسنه وفی الآخره« 

 

 

 
 


